Mae Clefyd Motor Niwron (MND) yn gadael pobl wedi'u cloi mewn corff sy'n methu, yn methu symud, siarad ac yn y pen draw anadlu. Mae mynediad at addasiadau cartref amserol a fforddiadwy yn hanfodol i sicrhau y gall pobl ag MND fyw'n ddiogel, yn annibynnol a chyda chymaint o urddas â phosibl yn yr amser sydd ganddynt ar ôl.

Anfonwch y llythyr hwn at eich awdurdod lleol i'w hannog i gyflwyno proses gyflym ar gyfer pobl sy'n byw gydag MND a chlefydau eraill sy'n datblygu'n gyflym.


Annwyl [Arweinydd y Cyngor/Aelod Cabinet dros Dai],

Yn ddiweddar, mynychais gyfarfod y Grŵp Seneddol Trawsbleidiol ar Glefyd Motor Niwron (MND) lle lansiodd Cymdeithas MND eu hadroddiad newydd Rhaff achub nid moethusrwydd /A Lifeline Not a Luxury ar dai hygyrch a Grantiau Cyfleusterau i'r Anabl (DFGs).

Mae'r ymchwil newydd hon gan Gymdeithas MND wedi canfod bod y Grant Cyfleusterau i'r Anabl (DFG), sy'n ariannu addasiadau hanfodol i gartrefi, yn anaddas i raddau helaeth ar gyfer pobl â chyflyrau sy'n gwaethygu'n gyflym fel MND.

Mae Cymdeithas MND wedi canfod bod addasiadau mawr yn Lloegr yn cymryd 375 diwrnod ar gyfartaledd o'r cais i'r gosodiad; yng Nghymru, 289 diwrnod; ac yng Ngogledd Iwerddon, 357 diwrnod. Yn destun pryder, mae'r amser a gymerir i gwblhau addasiad mawr wedi cynyddu 13% dros y cyfnod tair blynedd, gyda'r amser aros cyfartalog yn codi i dros flwyddyn erbyn 2023/24.

Mae MND yn lladd traean o bobl o fewn blwyddyn i'r diagnosis a hanner o fewn dwy flynedd i'r diagnosis. Mae'r amserlenni hir hyn yn gadael pobl yn gaeth mewn cartrefi anniogel yn methu byw'n annibynnol ac yn ddiogel yn yr amser sydd ganddynt ar ôl.

Rwy'n ysgrifennu i'ch annog i ystyried gweithredu proses gyflym ffurfiol ar gyfer pobl â chyflyrau sy'n gwaethygu fel MND. Dylai'r broses hon sicrhau gwneud penderfyniadau a chyflawni addasiadau'n gyflym, wedi'i chefnogi gan hyfforddiant ac addysg i staff fel bod y broses gyflym yn cael ei chymhwyso'n gyson ac yn briodol.

Gallwch ddod o hyd i ragor o wybodaeth am sut i weithredu proses gyflym, gan gynnwys enghreifftiau o arfer gorau, cynnig ar gyfer canllawiau cyngor a llywodraeth ar gyflwyno Grantiau Cyfleusterau i'r Anabl yma:
www.mndassociation.org/UnlockTheDoor 

Mae MND yn ddiagnosis dinistriol heb unrhyw wellhad. Mae'n hanfodol ein bod yn gwneud popeth o fewn ein gallu i gefnogi ein hetholwyr lleol sy'n byw gyda'r clefyd creulon hwn.

Os oes angen cyngor neu arweiniad pellach arnoch cysylltwch â Chymdeithas MND: campaigns@mndassociation.org. 

Edrychaf ymlaen at glywed gennych.

Pob dymuniad da,
